
Udindo wa Aneneri Mu Chipangano Chatsopano
Aneneri a M’Chipangano Chatsopano:

Yesu, mneneri amene analoseredwa
Atumwi ndi aneneri
Aneneri akazi
Anthu ogwira ntchito limodzi ndi Paulo
Aneneri onyenga

Kuyambira nthawi ya Malaki, panadutsa zaka 400 popanda kumvekanso 
mawu a mneneri aliyense pakati pa anthu a Mulungu. Chifukwa cha kukhala 
chete kumeneku, Aisrayeli ankaona kuti mabuku ovomerezeka a Malemba 
Opatulika (kutanthauza mabuku amene amapanga Chipangano Chakale) 
anali atakwanira, ndipo panalibenso mabuku ena oti awonjezedwe.

Kodi aneneri atsopanowa, amuna ndi akazi, ankagwira ntchito zotani? Kodi 
iwo anali ndani? Kodi panalinso aneneri onyenga monga mmene zinalili 
m’nthawi ya Chipangano Chakale?

Koma Mulungu sanapitirize kukhala chete kwa nthawi yaitali. Nthawi 
yoyenera itakwana, anatumiza mneneri watsopano, Yohane Mbatizi (Mateyu 
11:7-9). Kuyambira nthawi imeneyo, aneneri anayambanso kuonekera. Mwa 
ntchito zina zimene ankagwira, anali ndi udindo wolemba mabuku a 
Chipangano Chatsopano.



UDINDO WA ANENERI MU CHIPANGANO CHATSOPANO
“Koma amene amanenera amayankhula kwa anthu kuti awapatse mphamvu, awalimbikitse ndi kuwakhazikitsa mtima pansi.” (1 Akorinto 14:3)

Mu Chipangano Chatsopano, ulosi umaonedwa ngati mphatso yochokera kwa Mzimu Woyera, imene 
inatsanulidwa mochuluka (Aroma 12:6). Mu mpingo umodzi, kunali anthu ambiri ochita ulosi, moti 
ankafunika kulankhula motsatizana (1 Akorinto 14:29-31).

Cholinga chake 
chachikulu chinali 
kutsogolera anthu 
kwa Yesu.

Kuchitira 
umboni za Yesu

Ankawulula zinthu 
zimene zidzachitike 
m’tsogolo, kufikira 
m’nthawi yathu ino.

Kulengeza za 
m’tsogolo

Kulimbikitsa mpingo 
kuti ukhale wolimba 
ndi wokhoza kupirira 
ziwopsezo za mdani

Kumangirira

Kulengeza za uchimo, 
kuti anthu athe kulapa

Kulimbikitsa

Yudasi ndi Sila 
anatumizidwa ku 
mipingo ndi 
cholingachapadera 
chimenechi.

Chitonthozo

Kodi aneneri amenewa anali ndi udindo wotani? (Chiv. 19:10; 1:1; Aef. 4:11-12; 1 Akor. 14:3; Mach. 15:32).



ANENERI A MU 
CHIPANGANO 
CHATSOPANO



“Yehova Mulungu wanu adzawutsa pakati pa abale anu mneneri ngati ine. Muyenera kumumvera ameneyo. r.” 
(Deteronomo 18:15)

Anthu amene anakhalapo m’nthawi ya Yesu ankamuona kuti anali 
mneneri (Mateyu 21:11; Marko 6:15; Luka 7:16; Yohane 6:14).

Iye sali “kuunika kowala m’malo amdima” 
kokha, monga mmene aneneri ena analili, 
koma Iye mwiniwake ndiye KUUNIKA (2 Petro 
1:19; Yohane 1:9; 8:12).

Koma Yesu sanalembe Mawu a Mulungu, koma Iye ndiye MAWU 
(Yohane 1:1).

Petro anafotokoza momveka bwino kuti Yesu anali Mneneri komanso 
Mesiya amene Mose ndi aneneri ena ananeneratu za kubwera kwake 
(Deuteronomo 18:15; Machitidwe 3:18-26).

Yesu mwiniwake anadzitchanso mneneri (Marko 6:4; Luka 13:33).

Ntchito yake imaposa ya mneneri aliyense. 
Yesu yekha ndi amene angathe kupereka 
moyo wosatha kwa ife tonse, kudzera 
m’moyo wake, imfa yake, ndi kuuka kwake 
kwa akufa.



AT U M W I  N D I  A N E N E R I
“chimene sichinawululidwe kwa anthu amibado ina monga momwe tsopano chawululidwa ndi Mzimu wa Mulungu 

mwa atumwi oyera ndi aneneri.” (Aefeso 3:5)

Ndi anthu 
otumidwa 

ndi 
Mulungu 

(Luka 11:49)

Amalandira 
mphatso 

zotsogolera 
mpingo. 

(1 Ako. 12:28-
29; Aef. 4:11-12)

Iwo ndi 
maziko a 
mpingo 
(Aefeso 

2:20)

Amalandira 
mavumbulu-
tso (Aef. 3:5)

Amakondwera 
ndi chilungamo 

(Chiv. 18:20)

Pamene atumwi ndi aneneri akutchulidwa pamodzi, atumwi amatchulidwa 
koyamba asanatchulidwe aneneri (kupatulapo pa Luka 11:49). Petro 
amaika atumwi pa mlingo wofanana ndi aneneri akale (2 Petro 3:2).

Atumwi ndi aneneri a Chipangano Chatsopano ali ndi makhalidwe ofanana:

Chipangano Chatsopano chimatchula aneneri 
angapo, ndipo ena amatchulidwa mayina awo: 
Barnaba (mtumwi), Simoni, Lukiyo, Manayeni, 
Saulo (mtumwi), Yudasi, Sila, ndi Agabo 
(Machitidwe 11:27; 13:1; 15:32; 19:6-7; 21:10).

Atumwi anapatsidwa ntchito yapadera ndi Yesu mwiniwake kuti akhale 
mboni za kuuka kwake kwa akufa (Machitidwe 10:40-41).



Mneneri wamkazi yekha amene watchulidwa dzina 
lake mu Chipangano Chatsopano ndi Anna, amene 
“analankhula za mwanayo [Yesu] kwa onse amene 
ankayembekezera kuwomboledwa kwa 
Yerusalemu” (Luka 2:36-38).

Yoweli ananeneratu kuti Mzimu Woyera 
adzagwira ntchito mwa anthu, moti ana 
aamuna ndi aakazi, okalamba, 
achinyamata, antchito aamuna ndi 
antchito aakazi adzanenera (Yoweli 
2:28-29).

Kuwonjezera apo, uneneri 
umatchulidwa ngati mphatso imene 
inaperekedwa kwa amuna ndi akazi 
omwe (1 Akorinto 11:4-5).

Ana aakazi anayi a Filipo, mlaliki wa Uthenga 
Wabwino, analandiranso mphatso ya uneneri 
(Machitidwe 21:8-9).



Kuwonjezera pa atumwi, aneneri aamuna ndi aakazi, amatchulidwanso 
ena mwa anthu amene ankathandiza Paulo pa utumiki wake, amene, 
monga Sila ndi Barnaba, anali ndi mphatso ya uneneri :

Kuitanidwa kwake kuti agwire ntchito ya utumiki 
kunanenedweratu mu ulosi (1 Timoteyo 1:18). Iye 
analemba nawo makalata a Paulo awa: 2 Akorinto 

(2 Akorinto 1:1); Afilipi (Afilipi 1:1); Akolose 
(Akolose 1:1); 1 Atesalonika (1 Atesalonika 1:1); 2 

Atesalonika (2 Atesalonika 1:1); ndi Filemoni 
(Filemoni 1:1)

T I M O T E Y O T I T O

Anagwira ntchito zingapo za uneneri, monga 
kulimbikitsa (2 Akorinto 8:6), kupereka 

malangizo (Tito 2:6, 9, 15), komanso 
kutonthoza (2 Akorinto 7:13)



“Anzanga okondedwa, musakhulupirire mzimu uliwonse, koma yesani mizimu 
ngati ikuchokera kwa Mulungu, chifukwa aneneri onama ambiri afalikira mʼdziko 

lapansi.” (1 Yohane 4:1 )

Yesu anachenjeza kuti kudzabwera aneneri onyenga, amene anawatcha 
“mimbulu yolusa” (Mateyu 24:24; 7:15). Aneneri onyengawa anayamba 
kuonekera ngakhale mkati mwa mpingo woyambirira (1 Yohane 4:1).

Ife okhulupirira tayitanidwa kuti tiunike aneneri, 
ndikuonetsetsa kuti mauthenga awo onse akugwirizana 
ndi Malemba komanso kuti ali okhazikika pa Khristu.

Njira yokhayo yodzitetezera kwa aneneri onyenga (komanso ku mphamvu zoipa zimene 
zimawatsogolera) ndiyo kuvala zida zonse za nkhondo zimene Mulungu watipatsa 
(Aefeso 6:10-18).

Uneneri woona umagwirizana ndi Mawu a Mulungu, umatsogolera anthu 
kwa Khristu, ndipo umalimbikitsa ndi kumangirira chikhulupiriro cha 
mpingo. Koma aneneri onyenga amafalitsa ziphunzitso zimene 
zimabweretsa magawano komanso kufunafuna phindu lawo.

Paulo anachenjeza akulu a mpingo wa ku Efeso kuti “mimbulu yolusa” 
idzauka pakati pawo (Machitidwe 20:29). Anachenjezanso Akorinto za 
kupezeka kwa “atumwi onyenga” (2 Akorinto 11:13).



“Makolo akale a chikhulupiriro, aneneri, ndi atumwi 
ankalankhula motsogozedwa ndi Mzimu Woyera. Iwo 
ankanena momveka bwino kuti sankalankhula ndi 
mphamvu zawo kapena m’dzina lawo. Sankafuna kuti 
anthu aziwapatsa ulemu kapena kuwatamanda chifukwa 
cha zimene ankachita. Sankafunanso kuti anthu aziwaona 
ngati gwero la uthenga umene ankaupereka, kapena ngati 
kuti panali chilichonse chimene akanadzitamandira nacho.

Iwo ankayesetsa kuti ulemerero wonse upite kwa Mulungu, 
amene ali woyenera kulandira matamando onse. 
Ankavomereza kuti kuthekera kwawo ndi mauthenga 
amene ankabweretsa zinachokera kwa Mulungu, amene 
anawatuma monga atumiki ake. Mulungu ndiye anali 
gwero la ulamuliro wawo ndi mphamvu zonse zimene 
ankafunikira kuti akwaniritse ntchito yawo.”

EGW (To Be Like Jesus, July 30)



ZOWONJEZERA: MFUNDO ZOFUNIKA KWAMBIRI ZA UTUMIKI WA ELLEN G. WHITE

Utumiki wa Ellen G. White unali ndi zolinga ziwiri zazikulu: kutsogolera anthu 
kwa Yesu, komanso kuwathandiza kuti aziika chidwi chawo pa Baibulo.

MFUNDO YACHIWIRI: BAIBULO
Ellen sananene konse kuti zolemba zake n’zapamwamba 
kuposa Baibulo, koma nthawi zonse ankalimbikitsa kuti 
ziziyesedwa pogwiritsa ntchito Baibulo. Monga mthenga 
wa Ambuye, iye ankadziona ngati “kuwala kochepa” 
komwe kumatsogolera anthu ku “kuwala kwakukulu,” 
komwe ndi Baibulo (Selected Messages, vol. 3, p. 29).

MFUNDO YAIKULU: YESU
Utatha msonkhano waukulu wa m’chaka cha 1888, atafunsidwa za nkhani 
zimene zinakambidwa, iye anayankha kuti: “Kwa zaka 45 zapitazi, 
ndakhala ndikukuphunzitsani za kukongola ndi ubwino osayerekezeka wa 
Khristu.” (Sermons and Talks, vol. 1, p. 116).

